
2013 
uttan ljós 
og vatn?

Størsti andstøðuflokkurin, Tjóðveldi, 
hevur um vikuskiftið hildið floksting 
í Havn.

Seinastu árini hava fleiri flokkar 
latið fjølmiðlunum atgongd til hesar 
fundir, og hetta tilboð hava vit í Miðl­
ahúsinum – sum oftast sum einasti 
miðil – tikið av. 

Vit halda, at tað er av alstórum 
týdningi at varpa ljós á tað, sum fyri­
ferst millum grasrøturinar í flokku­
num – tað er har, sum fólkaræðið hjá 
okkum spírar, og tí kenna vit tað sum 
okkara skyldu at varpa ljós á tað, sum 
har fyriferst.

Ikki óvæntað er fyrsta yvirskrift­
in frá Tjóðveldinum »frælsi«. Flokk­
urin vísir á samgongupolitikkin, sum 

førir til kreppu og minkandi fólkatal, 
sum størsta hóttanin. Loysnin hjá 
Tjóðveldinum er at taka fulla ábyrgd 
fyri landi okkara, samtykkja egna 
stjórnarskipan, gera okkum óheft av 
danska blokkinum og skipa okkum 
sum sjálvstøðug tjóð, har alt tilfeing­
ið er ogn Føroya fólks.

Undir yvirskriftini »javnrættindi« 
tosar flokkurin um norðurlendska 
vælferðarsamfelagið, um fjøl­
broyttari bústaðararknað, um real­
kreditt og um at seta bankunum krøv. 
Undir »javnrættindi« sigur flokkurin 
eisini, at at tey fara at taka støðu til at 
dagføra hjúnabandslógina, so tað er 
ikki vist, at tey samkyndu eru fevnd 
av javnrættindum  Tjóðveldisins – tí 

tann støðan er ikki tikin enn.
Undir yvirskriftini »møguleikar« 

tosar flokkurin um at fáa skil á 
fiskivinnu og stovnsrøkt, um at 
menna nýggjar vinnur, stimbra íverk­
setan og styrkja ferðavinnuna. Fróð­
skaparsetur skal styrkjast við góðum 
og mennandi lestrar- og granskingar­
umhvørvi.

Flokkurin vil skapa eitt sterkt 
Kringvarp og sterkar fjølmiðlar, um­
framt undirvísingar- og samskiftis­
miðlar á føroyskum máli, og at Tjóð­
leikhús verður bygt beinanvegin 
– og flokkurin vil leggja um til grøna 
orku.

Alt hetta eru mál, sum fleiri helst 
kunnu nikka til. Men spurningurin 

er bara, hvussu hesin politikkur skal 
fremjast í verki.

Seinastu tíðina hevur orðaskifti 
verið um blokkpolitikk – ella hvør 

skal samstarva við hvønn. Tað skert 
ikki burt, at flokkar so ella so mugu 
tak støðu til tað. Tjóðveldi má velja, 
um flokkurin vil leggja dent á væl­
ferð saman við Javnaðarflokkinum 
ella nationalstatin saman við Fólka­
flokkinum.

Um flokkurin bara leggur 
dent á sín egna politikk – so kann 
oyðimarkargongdin halda fram í nógv 
ár afturat. Hinvegin hevur veljarin 
tørv á at vita, hvat eitt alternativ til 
verandi stjórn kundið verið.

mugu kenna alternativið

Tað var eitt sjálvmál 
av teimum heilt 
stóru, tá verturin í 
kjaksendingini hjá 
Kringvarpinum hós­
kvøldið um fíggjar­
karmarnar so arro­
gant gav politikarum 
og fíggjarkarmum 
skuldina fyri, at eing­
in teknmálstulkur 
varð settur á send­
ingina.

Tað var Maria Ell­
efsen Næss, sum er 
deyv, ið setti spurn­
ingin á teknmáli í 
sendingini – og síðani hevur 
hetta málið fingið nógva um­
røðu.

Svarið, ið hon fekk, var, 
at eingir pengar eru til end­
amálið. Men á fíggjarlógini 
eru markaðar 335.000 krónur 
til júst hetta endamál. 

Í tekstinum í fíggjarlógini 
stendur: »játtanin er ætlað 
sum ein public service tæn­
asta til teknmálstulking av 
tíðindasendingum á sjón­
varpsmiðlinum hjá Kring­
varpi Føroya.”

Kjaksendingin hóskvøldið 
kann valla definerast øðrvísi 
enn ein tíðindasending – hon 
var enntá send í staðin fyri 
regluligu Dag & Viku. Tað er 
ikki bara fíggjarlógin, ið bind­

ur Kringvarpið til at taka 
atlit til tey, ið eru deyv ella 
tunghoyrd. Public Service 
sáttmálin, ið stovnurin og 
Mentamálaøráðið hava und­
irskrivað, nemur við tað 
sama. Har stendur ítøkiliga:

Tænastur til fólk við breki  
Kringvarp Føroya skal 
tryggja fólki við breki ávís­
ar tænastur. Public service-
tænastur til deyv og hoyri­
veik skulu styrkjast. 

Tíðindi skulu teknmáls­
tulkast, tá tey verða send 
fyrstu ferð ella í seinasta lagi 
dagin eftir. Sendingar, ið hava 
stóran samfelagsáhuga og 
–týdning, skulu tekstast og/
ella teknmálstulkast, eitt nú 
valsendingar í sambandi við 

løgtingsval. Miðað eigur at 
vera ímóti at veita einfaldar 
alnetstænastur til fólk við 
sjón- ella hoyribreki. 

Nakað heilt annað er so, 
um deyvatulkurin skal vera 
sjónligur á skíggjanum í bein­
leiðis kjaksending, ella onn­
ur teknisk loysn skal nýtast. 
Men tað var ikki spurningur­
in í útvarpshøllini hóskvøldið 
– har bleiv spurt, hví eingin 
tulkur var til staðar, og svarið 
var, at har vóru eingir pengar 
til tulkin.

Støðan hevur sum nevnt 
fingið nógva umrøðu.

Á fíggjarlógini fyri 2013 
eru játtaðar 335.000 krónur 
til teknmálstulking av tíðind­
asendingum í sjónvarpinum.

Sjálvmálið hjá Kringvarpinum
Í Tjóðveldi eru tey ikki so 
samd um rættindini hjá teim­
um samkyndu – hóast partur 
av flokkinum er uppskots­
stillari til uppskotið um at 
loyva samkyndum at ganga 
í borgarligt hjúnarlag.

Karsten Hansen vendi 
flokkinum bakið av sama 
málið. Tórbjørn Jacobsen 
hevur fyrr verið rættiliga 
bondskur um slík mál – ein­
aferð spurdi hann í stórari 
blaðgrein, har hann speirak 
framstandandi tjóðveldis­
fólk, um homoseksualitetur 
kann etast.

Á Portalinum í gjár við­
merkti hann soleiðis: 

– Veldug mál og tekin um 
durkdrivið situatiónsfor­
nemilsi, nú vit í danska heim­
astýrinum stríðast við mest 
høgravendu stjórn á okkara 
leiðum, snákað við tjúkkari 
sambandsmascaru.

Forkvinnan í starvs­
nevndini hjá Tjóðveldi, Ólu­
va Klettskarð svaraði við at 
skjóta eftir fjølmiðlinum:

– Ja, so óseriøst kann ein 
miðil gera sær eina niður­
støðu! Burtur úr tí drúgva 
arbeiðinum og víðskygdu 
ætlanum floksins, dugdi Sos­
ialurin bara at fáa hesa yvir­
skriftina.

Hetta skrivaði hon, hóast 
vit sum einasti miðil vóru til 
flokstingið – og við nógvum 
øðrum yvirskriftum á Port­
alinum.

Men ein onnur kvinna, 
ið stendur Tjóðveldinum 
nær, Annlis Bjarkhamar, 
sum er samkynd, helt tað 
als ikki vera løgið av okkum 
at viðgera støðuna hjá ein­
um minniluta. Hon helt tað 
vera eina mótsøgn at siga, at 
øllum verður tryggjað somu 
rættindi og so útseta at taka 
støðu til at dagføra hjúna­
bandslógina.

– Tí skulu øll verða tryggj­
að somu rættindi, so er tað 
ein sjálvfylgja at øll verða 
javnsett í hjúnarbandslógini. 
Um tað fyrsta er galdandi, so 
er tað næsta longu avgreitt 
og floksins støða greið.

– Men lat okkum nú síggja 
hvussu leikur fer, og eg dugi 
nú ikki at síggja, at ein mið­
il er óserisøsur at viðgera 
støðuna hjá einum minniluta. 
Í míni verð er tað ein stórur 
trupulleiki, at samkynd eru 
annanfloks borgarar í sínum 
egna landi. Fyri ein flokk sum 
vil byggja frælst land átti tað 
at verið tað mest sjálvsagda 
at allir borgarar eiga somu 
rættindi.

Ósamd um samkynd

Veljarin má vita, um nakað 
alternativ er sitandi landsstýri

Tað var snópisligt, at verturin í Kringvarpinum mátti lúgva seg 
frá, at tey høvdu gloymt deyvatulkin, sum tey hava pengar til...


